
కావ్యాలంకారసంగ్రహము











		
బ్రతిదినము న్వహించు నతిభారము వంకనొ కాక సంతతా

పతదసమాస్త్రశస్త్రభవపావకకీలలవేఁడివంకనో.

	చ.	
అమరఁ బరాంగనానఖముఖాంకితుఁ డైననృసింహభూరుం

గమలదళాక్షి చూచి తమక్మమున దూఱెద నన్న గద్గద

త్వమునఁ బొసంగ నయ్యె సతివాక్యము లాంతర మై చెలంగు నె

య్యము హృదయేశు దూఱవల దంచు నిరోధ మొనర్చెనో యనన్.

రోమాంచము —

	చ.	
కలికి నృసింహునిం దలఁపఁ గా నెలమిం బులకప్రకాండము

ల్మొలచె మనోజహాలికుఁడు మోద మెసంగఁ గురంగనాభిపం

కిల మగునింతిగాత్ర మనుక్షేత్రమున న్వెలయంగఁ జేయున

స్ఖలితమనోనునోరథనికాయము లీరిక లెత్తెనో యనన్.

కంపము —

	చ.	
చెన్నగు శ్రీనృసింహవిభుఁ జిత్రపటంబున వ్రాసి బింకపుం

జన్నులమీఁద జేర్చుకొని చాల వడంకఁ దొడంగె బాల దాఁ

గన్నులవింటివాఁడు త్రిజగంబు జయించెద నంచుఁ గోరి చే

నున్నకృపాణవల్లిక మహోజ్జ్వలత న్జళిపించెనో యనన్.

వైవర్ణ్యము —

	ఉ.	
మానవతీలలామ యసమానసముజ్జ్వలగాత్రవల్లిపైఁ

గానఁగ నయ్యెఁ బాండుతరకాంతి నిరంతర మై మనంబునన్

శ్రీనరసింహభూవరు ధరింపఁగఁ దద్వదనేందుమండలీ

మౌనితచంద్రికారససమాజము పైపయిఁ బర్వెనో యనన్.

	క.	
ఆహరహము రసోత్పత్తికి, సహాయభావంబు లెలమి సంచారు లగున్

మహి నవి ముప్పదిమూఁ డై, మహితము లగు వీనికిం గ్రమం బేర్పఱతున్.

	శా.	
నిర్వేదశ్రమదైన్యజాడ్యములు గ్లానిత్రాసశంకార్తిరు

డ్గర్వావేగధృతిస్మృతు ల్చపలతోగ్రత్వావహిత్థాత్రపాం

తర్వైక్లబ్యమదోత్సుకత్వ మతినిద్రామోహబోధాంతము

ల్సర్వాలస్యవితర్కసుప్త్యసహతాధ్యానభ్రమాపస్మృతుల్.

	క.	
ఈవరుసఁ ద్రయస్త్రిరిశ, ద్భావములకు లక్షణము లుదాహరణంబుల్

వావిరి నొనర్తు నీయెడఁ, గేవలశృంగారసూత్రకీలితఫణితిన్.

	క.	
నిరుపమదుఃఖేర్ష్యాదుల, నిరతము జనియించునరతి నిర్వేద మగున్

సురతగమనాదిసంభవ, సరసస్వేదాంబులహరిశ్రమ మె ట్లన్నన్.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 6 జనవరి 2022న 10:37కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

